
Delegert vedtak 
Delegasjonssak 10/2022 

 

Dispensasjon - delegert vedtak - Nordheimsdalen 
naturreservat - belegg av plantar, lav og sopp - 
Dokkadeltaet Nasjonale Våtmarkssenter AS 

Delegert vedtak 

I medhald av delegeringsreglement vedteke av Nærøyfjorden verneområdestyre 
30.11.2015, vert det gjort fylgjande vedtak: 
 
Nærøyfjorden verneområdestyre gjev Dokkadeltaet Nasjonale Våtmarkssenter AS løyve til å 
samle inn belegg av plantar, sopp og lav i Nordheimsdalen naturreservat. Løyve er gjeve 
med heimel i verneforskrifta og naturmangfaldlova § 48 fyrste ledd og fyrste alternativ. 
 
Løyvet gjeld med fylgjande vilkår: 

• Det skal berre samlast inn så mykje som er naudsynt for å identifisera arten. 

• Det skal ikkje takast belegg av artar der innsamlinga kan ha nemneverdig negativ effekt 
på populasjonen. 

• Innsamlinga skal gjerast i vekstperioden mai til oktober 2022. 
 

Dokument i saka 

• Søknad om dispensasjon frå verneforskrifta i Vestland fylke 2022 – innsamling av 
planter, sopp og lav – Dokkadeltaet Nasjonale Våtmarksstenter AS – 04.04.2022 
 

Søknaden 

Dokkadeltaet Nasjonale Våtmarkssenter AS skal i 2022 kartlegga naturtypar etter Natur i 
Norge (NiN 2.1) i Nordheimsdalen naturreservat på oppdrag frå Miljødirektoratet. Føremålet 
med oppdraget er å styrkja kunnskapsgrunnlaget i norske verneområde ved å få fram presis 
og stadfesta informasjon om naturvariasjonane i verneområde. Ein del av oppdraget er å 
registrera artar til Artsdatabanken sin portal Artsobservasjoner. Framande artar, 
raudlisteartar, problemartar, artar i kalkrike naturtypar, intakte semi-natulege typar og i 
avvikande typeutformingar er det som er prioritert for registrering. Ikkje alle artane kan 
identifiserast i felt, og det vert difor søkt om å få samle inn belegg av artar som ikkje er 
mogleg å identifisera i felt. Artsgruppene dette gjeld er karplantar, mose, sopp og lav. 

Dei vil berre samle inn belegg der det er naudsynt for å få sikker artsfastsetting, og der det er 
vurderert som relevant og i samsvar med oppdraget frå Miljødirektoratet. Det vert ikkje tatt 
belegg om innsamlinga kan ha nemneverdig negativ effekt på populasjonen.   
 
Områda vert kartlagt i vekstsesongen mellom mai og oktober i 2022.  
 
 

Søknaden er vurdert i samsvar med 

• Forskrift om vern av Norheimsdalen naturreservat av 17.12.1999 

• Naturmangfaldlova av 19.06.2009 

• Forvaltningsplan for Vestnorsk fjordlandskap delområde Nærøyfjorden, rapport nr. 1 – 
2008 

 

 
Nordheimsdalen naturreservat. Kopi frå Fylkesatlas 

 

Verneforskrift og verneformål 

Føremålet i Nordheimsdalen naturreservat er definert i verneforskrifta punkt II: «Formålet 
med fredinga er å sikre eit skogområde med alt naturleg plante-og dyreliv. Av spesielle 
kvalitetar kan nemnast at området utgjer eit intakt nedbørsfelt med ein skoggradient frå fjøre 
til fjell, og som har eit uvanleg stort mangfald av ulike furuskogtypar som høyrer heime i dei 



 

 
 
 

 

https://www.nasjonalparkstyre.no/naroyfjorden Saksbehandlar Anbjørg Nornes Side 3 av 4 

indre fjordsrtoka, til dels med eit urskogpreg som truleg er det sterkaste ein finn på 
Vestlandet». 
 
I reservatet er all vegetasjon, medrekna daude buskar og tre, freda mot skade og 
øydelegging. ..«Det er forbode å fjerna planter eller plantedeler frå reservatet»… jf. 
verneforskrifta punkt IV. 
 
Ettersom verneforskrifta ikkje opnar for å fjerne plantar frå naturreservatet, må denne saka 
handsamast etter naturmangfaldlova § 48 fyrste ledd og fyrste alternativ; 
«Forvaltingsmyndigheten kan gjøre unntak frå et vernevedtak dersom det ikke strider mot 
vernevedtakets formål og ikke kan påvirke verneverdiene nevneverdig». Begge vilkåra i § 48 
må vera oppfylt, både at det ikkje skal vera i strid med verneføremålet, og ikkje vera til 
nemneverdig skade på naturverdiane. 
 
Etter naturmangfaldlova (nml) § 7 skal prinsippa i §§ 8 – 12 leggjast til grunn ved utøving av 
offentleg mynde, og det skal koma fram av vedtaket korleis prinsippa er vurdert og vektlagt i 
saka. 
 

Vurdering 

Nærøyfjorden verneområdestyre har meldt inn ynskje om å få naturtypekartlegging i 
Nordheimsdalen naturreservat. I år er dette området valt ut som eit av områda som skal 
karleggjast. Det er Dokkadeltaet Nasjonale Våtmarkssenter AS som har fått tildelt oppdraget 
med basiskartlegging. Tiltaket vil styrkja kunnskapsgrunnlaget om verneområdet, jf nml. § 8. 
Av trua artar i Nordheimsdalen er det registrert furuvintergrønn (NT), knerot (NT) og druelav 
(NT) (Naturbase 06.05.2022).  Eksisterande kunnskapsgrunnlag er vurdert til å vera godt nok 
for å vurdera denne saka, og føre-var-prinsippet jf. nml. § 9 er difor ikkje vektlagt i denne 
saka.  
 
Tiltaket vil innebera å samle inn plantedeler av nokon få individ av nokon artar for å 
identifisera arten. Meir kunnskap om artsmangfaldet vil vera positivt for verneområdet, og det 
vil ikkje gje negativ verknad på verneverdiane. I forvaltningsplanen er det gitt føringar om at 
det er positivt med forsking som aukar kunnskapen om verneområdet, så lenge det ikkje 
medfører tekniske inngrep eller spor i landskapet. Det er ikkje gjennomført kartlegging av 
naturtype i Nordheimsdalen tidlegare, og den samla belastninga på området er liten, jf. nml. 
§ 10. Kartlegginga skal gjennomførast nokre dagar i juli/august. Det skal ikkje nyttast 
motorisert ferdsel, og innsamlinga vil ikkje føra til inngrep eller spor i landskapet. 
Arbeidsmetoden for tiltaket er vurdert som miljøforsvarleg til dette føremålet jf. nml. § 12. 
Tiltaket vil ikkje gje skade på naturmangfaldet, og nml. § 11 er difor ikkje vurdert i denne 
saka. 
 
Etter ei samla vurdering etter nml. §§ 8-12 og § 48, vurderer forvaltar at tiltaket ikkje vil 
påverka verneverdiane nemneverdig, og det vil ikkje vera i strid med verneføremålet. På 
denne bakgrunn vert det gjeve løyve til å ta belegg av plantedeler i Nordheimsdalen 
naturreservat. 
 
 

Informasjon om klagerett 

Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova §§ 28-29. Klagen skal rettast til 

Miljødirektoratet, men sendast via verneområdestyret v/sekretariatet, som kan gje nærare 
opplysningar om klagerett og rett til og sjå saksdokument. 
 
 
Med helsing 
 

 
Anbjørg Nornes 
verneområdeforvaltar 
 
Dokumentet er elektronisk godkjent 
 
 
 
Kopi til: 
Statsforvaltaren i Vestland Njøsavegen 2 6863 LEIKANGER 

 
 
 
 
 


